
MARÍAk hamabi urte ditu. Kanariar
Uharteetan bizi da bere amarekin eta
batzuetan, Kanaria Handiko resort
batera joaten da oporretan Miguel aita-
rekin. Irribarre itsakorra du Maríak,
umore berezia, eta autismoa.

Bidaietako batean gertatutakoak kon-
tatzen ditu Miguel Gallardok komikian,
alabari egiten dizkion marrazkien tanke-
rako irudien bidez. Elkar komunikatzeko oso baliaga-
rriak baitira egoerak eta ideiak soiltasunez deskribatzen
dituzten marrazki horiek.

Asmo pedagogikoa du Gallardok, ume autista baten
eta haren ingurukoen eguneroko bizitza deskribatzea.

Melodramarik ez du kontatzen, ordea. Sentimenduek
bor-bor egiten dute, baina negarrari eman gabe. Umo-
rearen bidez batzuetan, serioago besteetan, beraren eta
alabaren arteko harremana abiapuntu hartuta, autismoa-

ri buruzko zertzeladak ematea beste
pretentsiorik ez du egileak. Eta, ziurre-
nik, mediku-gida batzuek baino argiago
transmitituko ditu ideia eta bereziki sen-
timenduak, komikien indarra super-
heroien kapapean amaitzen ez dela era-
kutsiz, Paco Rocak Arrugas (Astiberri)
obran alzheimerrarekin egin zuen
moduan. Gallardoren marrazkiak Roca-
renak baino askoz ere sinpleagoak dira.

Ez da beharrezkoa gehiago konplikatzea. Pertsona autis-
tei gauzak argi trasmititu behar zaizkie, irudi sinpleekin,
egin beharreko hurrengo pausoak ezustean harrapa ez
ditzan. Komikiari eta izen bereko filmari buruzko infor-
mazioa: http://mariayyo-gallardo.blogspot.com.

